დანართი

სსიპ-სოხუმის სახელმწიფო უნივერსიტეტის სადისერტაციო საბჭო
1. სადისერტაციო საბჭო არის დოქტორის აკადემიური ხარისხის მიმნიჭებელიო ორგანო.

2. სსიპ-სოხუმის სახელმწიფო უნივერსიტეტის ძირითად საგანმანათლებლო ერთეულში  (შემდგომში ფაკულტეტზე) იქმნება სადისერტაციო საბჭო/საბჭოები. სადისერტაციო საბჭო შეიმუშავებს სადისერტაციო საბჭოს დებულებას, რომლითაც განისაზღვრება სადისერტაციო საბჭოს შედგენისა და მისი თავმჯდომარის  არჩევის წესი, ასევე დისერტაციის დაცვის პროცედურა. სადისერტაციო საბჭოს დებულებას ამტკიცებს სსიპ-სოხუმის სახელმწიფო უნივერსიტეტის აკადემიური საბჭო.
3. სსიპ-სოხუმის სახელმწიფო უნივერსიტეტის ფაკულტეტებზე არსებული სადოქტორო პროგრამების გათვალისწინებით შესაბამისი დარგის/სპეციალობის მიხედვით იქმნება სადისერტაციო საბჭო/საბჭოები. მათი შექმნის შესახებ გადაწყვეტილებას იღებს სსუ-ს აკადემიური საბჭო.
4. სსიპ-სოხუმის სახელმწიფო უნივერსიტეტის ფაკულტეტზე/ფაკულტეტებზე სადისერტაციო საბჭოს შედგენისა და მისი თავმჯდომარის არჩევის წესი განისაზღვრება ფაკულტეტის საბჭოს წარდგინებით აკადემიური საბჭოს მიერ დამტკიცებული დებულებით.
5. სსიპ-სოხუმის სახელმწიფო უნივერსიტეტის ფაკულტეტების სადისერტაციო საბჭო/საბჭოები შედგება შესაბამისი დარგის/სპეციალობის დოქტორის აკადემიური ხარისხის მქონე ყველა პროფესორისა და ასოცირებული პროფესორისაგან. სადისერტაციო საბჭოს შემადგენლობაშე შეიძლება შევიდნენ შესაბამისი დარგის/სპეციალობის დოქტორის აკადემიური ხარისხის მქონე პირები, როგორც სოხუმის სახელმწიფო უნივერსიტეტიდან, ასევე საქართველოდან და/ან უცხოეთიდან სსუ-ს აკადემიური საბჭოს მიერ განსაზღვრული კრიტერიუმებისა და წესის შესაბამისად.
6. სსიპ-სოხუმის სახელმწიფო უნივერსიტეტი უფლებამოსილია სამეცნიერო-კვლევით დაწესებულებასთან გააფორმოს ხელშეკრულება დოქტორანტურის საგანმანათლებლო პროგრამების განსახორციელებლად.
